
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Каюмова Насиба Ашуровна – педагогика 
фанлари доктори, профессор, Қарши давлат 
университети; 

Тайланова Шохида Зайниевна – педагогика 
фанлари доктори, доцент; 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 

Каримова Васила Маманосировна – психология 

Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

5 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

Kirish. Yangi Oʻzbekistonimizda sifatli taʼlim tizimini takomillashtirish orqali har 

tomonlama еtuk, barkamol, sogʻlom fikrlaydigan, mustaqil ish yuritishga qodir, irodali, faol va 

tashabbuskor kadrlarni tayyorlashga katta eʼtibor berilmoqda. Bugungi kunda boʻlajak 

pedagoglarni ishlab chiqarishda taʼlim va zamonaviy texnologiyalarning hamkorlikdagi, ilm va 

fanning jadal taraqqiyoti mutaxassis kadrlardan oʻz bilimlarini mustaqil va muntazam ravishda 

chuqurlashtirib, yangilab, toʻldirib va kengaytirib borishni talab etadi. 

Oʻzbekiston Respublikasining ertangi kuni va kelajagini zamonaviy taʼlim va 

texnologiyalar bilan taʼminlay oladigan iqtidorli, erkin va ijodiy fikrlay oladigan, jamoa va 

kollektivga oʻz qarashlarini etkazib bera oladigan , malakali, shu bilan birga shaxsiy va kasbiy 

sifatlari shakllangan barkamol kadrlarni tayyorlash maqsadini koʻzlaydi. Bunga sabab shuki 

ildamlab borayotgan dunyo xalqlarining globallashuv jarayonini tezda oʻzlashtira oladigan, 

savdo bozorida oʻz oʻrnini yoʻqotmaydigan hamda millatning barqarorligini taʼminlay oladigan 

mutaxassislarni tayyorlash taʼlim tizimining asosiy maqsadi hisoblanadi. 

Jismoniy tarbiya va sportdagi natijalar kundan kunga yaxshilanib borayotgan hozirgi 

sharoitda har qanday davlatning mavqeyini aholi turmush darajasi, sogʻligi va salomatligi bilan 

belgilanadi. Oʻzbekiston Respublikasining bugungi va istiqboldagi barqaror oʻsishini 

taʼminlovchi taʼlim sohasining rivojlanishiga ham bevosita bogʻliq. Vatanimizda va butun 

dunyoda yuz berayotgan ijtimoiy-iqtisodiy oʻzgarishlardan kelib chiqqan holda taʼlimning 

mohiyati hamda unga boʻlgan eʼtibor ham yangilanib bormoqda. Taʼlim sohasida amalga 

oshirilayotgan islohotlar va qator ijobiy oʻzgarishlarga qaramasdan, taʼlim samaradorligining 

rivojlanish surʼatini yanada takomillashtirish hamda yaratilgan imkoniyatlar va shart-

sharoitlardan samarali foydalanish, taʼlim muassasalari uchun raqobatbardosh oʻqituvchilarini 

tayyorlash bugungi kunda eng muhim masalalardan biri hisoblanadi. Oliy taʼlim muassasalarida 

yoshlarning shaxsiy rivojlanishi ularning sogʻlom turmush tarzi, salomatligi, oʻzaro 

munosabatlarning moʻtadillashuvi, dunyoqarashining oʻsib borishi, oʻz-oʻzini nazorat qilish va 

jismoniy tarbiyalashga boʻlgan ehtiyojlarning shakllanishi kabi holatlar bilan tavsiflanadi. [1]. 

Boʻlajak jismoniy tarbiya oʻqituvchilar uchun ham taʼlim muassasalarida taʼlim olish 

jarayoni – bu insonda jismoniy tarbiya faoliyatini muvaffaqiyatli amalga oshirishda ahamiyatli 

hisoblangan jismoniy bilim, taʼlim sifati, kompetentlik va darajali mezonlar asosida 

rivojlantirish hamda oʻz-oʻzini takomillashtirishning eng maqbul davridir. Boʻlajak oʻqituvchilar 

ushbu jarayonda bilimlarni jamlash, saqlash, uzatish, kompensiyalarning mantiqiy tuzilmasini 

yaratish va istiqbolda kasbiy faoliyatini tashkil etishda ulardan samarali foydalanish kabi 

holatlarni oʻzida mujassam ettiradi. Bunday faoliyatni tashkil etishda boʻlajak kadrlarni 

mustaqil ishlatishni yaʼni mustaqil taʼlimni toʻgʻri tashkil etish bu hozirgi kunning eng maqbul 

usulidir. Talabalarda kompetentli yondashuv asosida kasbiy-pedagogik ijodkorlikni 

rivojlantirishning asosiy shakllari, kasbiy-pedagogik ijodkorlikni rivojlantirishning mazmunan 

ketma-ketligi, murakkablik darajasiga koʻra ijodiy mustaqil ish turlari, kompetentli yondashuv 

asosida kasbiy-pedagogik ijodkorlikning rivojlanganligini shakllantirish orqali amalga oshirish 

boʻyicha ishlab chiqilgan ijodkorlikni tashkil etishga qaratilgan metodikaning taʼlim tizimi 

amaliyotiga tatbiq etilishi ilmiy asoslandi. [2]. 

Muhokama. Vazirlar Mahkamasining 2020-yil 31-dekabrdagi Oliy taʼlim 

muassasalarida oʻquv jarayoniga kredit-modul tizimini joriy etish tartibi toʻgʻrisida 824-son 

qarorida belgilab berilganidek: oʻqish yuklamasi bu–talaba tomonidan oʻquv faoliyatining 

barcha turlari–maʼruza, amaliy mashgʻulot, seminar, laboratoriya ishi, kurs loyihasi (ishi), 

amaliyot va mustaqil ishni amalga oshirish asosida kutilgan oʻquv natijalariga erishish uchun 

zarur boʻlgan soatlar hajmi haqida alohida koʻrsatib oʻtildi. Kredit-modul tizimida 1 kredit 

oʻrtacha 25-30 akademik soatlik oʻquv yuklamasiga teng. Yaʼni talaba muayyan fandan tegishli 

kreditlarni toʻplashi uchun maʼlum miqdordagi oʻquv yuklamasini oʻzlashtirishi zarur. Oʻquv 

yuklamasi bakalavriatda – 40-50% auditoriya soati, 50-60% mustaqil ish soatiga, 

magistraturada – 30%-40% auditoriya soati, 60-70% mustaqil ish soatiga boʻlinadi. [3]. 

Bundan koʻrinib turibdiki umumiy oʻquv soatlar hajmining teng yarmidan koʻp qismini 

mustaqil taʼlim soatlari egallaganligini koʻrishimiz mumkin. 

Mustaqil taʼlim bu– talabaning maʼlum bir fan yuzasidan izlanishi, oʻqishi, amaliy 

mashgʻulotlarni mustaqil bajara olishi boʻlib, bu amallarni albatta pedagogik xodim hamda 

trener bilan birgalikda rejalashtiradi. Shuningdek talaba uni oʻz oldiga qoʻygan maqsad va 

vazifalariga muvofiq pedagogik xodimning metodik tavsiyalari bilan ishlab chiqilgan 

koʻrsatmalari asosida uning bevosita ishtirokisiz bajaradi. Talaba fanni mustaqil oʻrganishda 

turli xil vositalar muhim rol oʻynaydi.  

:Ular mustaqil taʼlimni tashkil etish usullari, mehnat sharoitlari, jismoniy mashqlar, 

sport jihozlari, kundalik tartib, ish texnikasi, gigiyenik omillar, tabiatning sogʻlomlashtiruvchi 

kuchlari va boshqalar. 

Jismoniy madaniyat fanlarini oʻrgatishda talabalarning mustaqil taʼlimini tashkil 

etishning quyidagi turlarini ajratib koʻrsatishimiz mumkin: 

• Maʼruzalarni tinglash, seminarlarda qatnashish, amaliy mashgʻulotlarda faol 

ishtirok etish; 

• Maʼruzalar, seminarlar, va amaliy mashgʻulot uchun mavzularni ishlab chiqishda 

pedagog xodimlar bilan birgalikda ishlash;  

• Adabiyotlar va koʻrgazmali qurollar bilan ishlash ; 

• Referat va kurs ishlarini tayyorlash; 

• Modulli nazorat va sinovlarga tayyorgarlik; 

• Yoshga doir test meʼyorlarini bajarish va uni yanada yaxshilab borish; 

• Turli sport musobaqalarida qatnashish: 

Bu turlarning har biri talabalardan mustaqil ravishda qattiq ishlashni talab qiladi. 

Talaba oʻquv jarayonida jismoniy tarbiya bilan mustaqil tayyorlanish va adabiyotlar 

mutolaasi bilan ishlash rejasini oldindan ishlab chiqishi kerak. Shuning uchun ular jismoniy 

tarbiya mexanizmlarini, jismoniy yuklamalarni tartiblashtirish, ish faoliyatini yaxshilash 

yoʻllarini, shuningdek ovqatlanish, dam olish va hokazolarni ochib berishlari kerak. Kunduzgi 

taʼlim talabalarining hayoti va faoliyatini optimal tashkil etishda kundalik tartib muhim rol 

oʻynaydi. Bu mashgʻulotlarning kundalik rejasi trener va pedagog xodimlar tomonidan tavsiya 

etiladi. 

Birinchi kurs talabalari mustaqil oʻquv ishlariga moslashishlari kerak. Shuning uchun 

birinchi kurs talabalari oliy oʻquv yurtida yashash va ishlash sharoitlariga moslashishlari kerak. 

Buning uchun bu yerda ilmiy-pedagogik xodimlarning maqsadli pedagogik yordami zarur. 

Bunda eng avvalo jismoniy, aqliy va psixologik koʻrsatkichlari past talabalar bilan ishlashni 

takomillashtirish kerak. 

Mustaqil taʼlim talabalarning bilimlarini oʻzlashtirishning faol usullariga yoʻnaltirishni, 

talabalarning ijodiy qobiliyatlarini va jismoniy sifatlarini rivojlantirishni, shaxsning ehtiyojlari 

va imkoniyatlarini inobatga olgan holda innovatsion taʼlimdan individuallashtirilgan taʼlimga 

oʻtishni nazarda tutadi. Bu faqat mustaqil taʼlim uchun soatlar sonini oshirish haqida emas. 

Talabalarning mustaqil taʼlim rolini kuchaytirish universitetdagi oʻquv jarayonini tashkil 

etishni tubdan qayta koʻrib chiqishni anglatadi, u bilim olish qobiliyatini rivojlantiradigan, 

talabaning oʻzini oʻzi rivojlantirish, ijodiy qoʻllash qobiliyatini shakllantiradigan tarzda qurilishi 

kerak.  

Natija. Bugungi kunda jismoniy madaniyat ta'lim yoʻnalishi talabalarining mustaqil 

taʼlimini rejalashtirish, tashkiliy shakl va usullari, natijalarni kuzatish tizimi oliy taʼlim 

amaliyotidagi eng zaif nuqtalardan biri va pedagogik nazariyaning, ayniqsa, zamonaviy oʻquv-

uslubiy taʼlimga nisbatan kam oʻrganilgan muammolaridan biridir. Talabalarning mustaqil 

taʼlimni bajarishga qaratilgan faoliyatlarini faollashtirishga yordam beradigan pedagogik 

imkoniyatlarni takomillashtirishimiz zarur va shart. Ularni quyidagicha tavsiflashimiz mumkin: 

- Talaba bajarayotgan mustaqil taʼlimining foydaliligini bilsa. Agar talaba oʻz ishining 

natijalarini maʼruza mashgʻulotlarida, uslubiy qoʻllanmada, amaliy mashgʻulotlarda, mustaqil 

ishni tayyorlashda yoki boshqa usullarda qoʻllanilishini bilsa, u holda topshiriqni bajarishga 

boʻlgan munosabat yaxshi tomonga sezilarli darajada oʻzgaradi va bajarilayotgan ishlarning 

sifati oshadi. Shu bilan birga, talabani jismoniy jihatdan shakllantirish, unga ishning qanchalik 

zarurligini koʻrsatish muhimdir. Bunda esa yuqori natijalar qayd etgan sportchilar va 

murabbiylar natijalari tahlilini koʻrib chiqish nazarda tutiladi. 

— Sport musobaqalarida, oʻquv fanlari boʻyicha olimpiadalarda, ilmiy tadqiqot yoki 

amaliy ishlar boʻyicha tanlovlarda qatnashish va hokazo. 

— Bilimlarni nazorat qilish uchun ragʻbatlantiruvchi omillardan foydalanish (jamlangan 

baholar, reyting, testlar, nostandart imtihon tartiblari,faollarni taqdirlash). Bu omillar, maʼlum 

sharoitlarda, raqobatbardoshlikka intilishni keltirib chiqarishi mumkin, bu oʻz-oʻzidan 

talabaning oʻzini oʻzi takomillashtirish uchun kuchli motivatsion omil hisoblanadi. 

-Talabalarni oʻqish va ijodiy faoliyatdagi muvaffaqiyatlari uchun ragʻbatlantirish 

(stipendiyalar, bonuslar, ragʻbatlantirish ballari) va yomon oʻqish uchun sanksiyalar. Masalan, 

muddatidan oldin topshirilgan ish uchun siz oshirilgan belgini qoʻyishingiz mumkin, aks holda 

uni kamaytirishingiz mumkin. 

-Bajarayotgan ishlarini doimiylikdan kechib yangilikka qarab yondashish yaʼni 

anʼanaviylikdan noan'anaviylikga oʻtish. 

-Kuchli tarbiyaviy ish va birinchi navbatda mustaqil taʼlim ragʻbatlantiruvchi omili 

oʻqituvchi shaxsidir. Oʻqituvchi talabaga kasb egasi, ijodkor sifatida namuna boʻla oladi. 

Oʻqituvchi talabaning jismoniy qobiliyatlarini ochishda, uning ichki oʻsishi istiqbollarini 

aniqlashda yordam berishi mumkin va kerak.  

Xulosa. Xulosa qilib aytganda, bu jihatlarning muhim tomoni shundaki, nafaqat natija 

muhokama qilinadi, balki ushbu natijaga olib kelgan qarorlarni qabul qilish jarayoni ham 

muhokama qilinadi. Qaror qabul qilish usullarining samaradorligini bilish va ularni amalga 

oshirish mustaqil shaxsga xos boʻlgan subyekt uchun qaror qabul qilishning maqbul usullari va 

faoliyatini birlashtirishga yordam beradi. Demak talabaning mustaqil fikrlash, kognitiv faolligi 

yuzaga kelishi uchun sharoit yaratadigan har qanday mashgʻulot turi mustaqil taʼlim bilan 

bogʻliq. Keng maʼnoda mustaqil taʼlim talabalarning auditoriyada ham, undan tashqarida ham, 

oʻqituvchi bilan aloqada boʻlgan va u yoʻqligidagi barcha mustaqil faoliyatining yigʻindisi 

sifatida tushunilishi kerak.  

Oliy taʼlim muassasalarida mustaqil taʼlim asosida boʻlajak jismoniy tarbiya 

oʻqituvchilarida kasbiy-pedagogik ijodkorlikni rivojlantirishga qaratilgan jarayonining 

intellektual, amaliy, hissiy, irodaviy, tashkilotchilik va kommunikativ funksiyalarini 

takomillashtirishni taʼminlovchi mavjud tizim va talabani kasbiy va shaxsiy sifatlarini 

rivojlantirish imkoniyatlari asoslandi. 

